
з студзеня 2007 г. 

  Напярэдадні  
740-й гадавіны Магілёва  

на вуліцах горада з’явіліся 
вось такія  

змястоўныя шыльды --  
з ухілам  

у местачковы нацыяналізм. 
 І гэта вельмі добра.  

Бо вялікая беларуская 
самасвядомасць  

пачынаецца і сілкуецца  
менавіта адсюль -- 

 з гарадоў, мястэчак і вёсак.  

верасня 2007 года на сваю чарго-
вую  сустрэчу  з  усіх  куткоў Магі-
лёўшчыны   з’ехаліся  рэдактары 
недзяржаўных выданняў,  каб аб-

меркаваць стан і перспектывы развіцця 
маланакладнай  дэмакратычнай прэсы. 
У  госці  да іх завіталі юрысты Беларус-
кай  асацыяцыі журналістаў  Міхаіл Іва-
навіч Пастухоў  і  Юрый Паўлавіч Тапа-
рашаў. 
     Рэй  распачаў Рыгор Андрэевіч Кас-
тусёў,  звярнуўшы  увагу  на  тое,   што 
апошнім  часам  неяк  сцішыліся  выда-
вецкія тэмпы нашых выданняў  і  трэба 
звярнуць  асаблівую  ўвагу на графік іх 
падрыхтоўкі і выхаду ў свет. 
     Генадзь  Вітольдавіч  Суднік паклаў 
перад  сабой  стос  друкаў  і  з  вышыні 
свайго неабсяжнага журналістскага во-
пыту пачаў іх аналізаваць.  І часам бы- 
ло бачна, што суднікаўская прыродная 
далікатнасць  не  дае  яму  магчымасці 
казаць тое,  што  трэба было б сказаць 
некаторым нашым калегам. 
     Міхаіл Пастухоў і Юрый Тапарашаў 
зрабілі агляд  Закона аб друку і новага 
адміністратыўнага  Кодэкса.   І  вельмі 
даходліва і зразумела паведамілі што  
нас чакае,  калі  мы  парушым той ці ін-
шы артыкул гэтага Кодекса, які не над-
та  адпавядае  ўзорам дэмакратычнай 
законатворчасці. 
     Вядома,  што  прысутныя не проста 
слухалі,   а   прымалі   самы   актыўны  
ўдзел у размове. Эдуард Брокараў, на- 
прыклад,  падзяліўся  вопытам узаема- 
адносінаў з сваім мясцовым аддзелам 
унутраных спраў,  дзе  брокараўскі “Уз-
горак”  зачытваецца  амаль  да  дзірак. 
Тапарашаў,   пачуўшы  гэта,  выгукнуў:  
“А што? Добра! Гэта адзін з шляхоў, па 
якім мы павінны ісці!..” 
    Сапраўды, шляхоў  у  недзяржаўнай  
прэсы шмат.   І  ўсе яны ідуць у адным 
накірунку -- ў бок праўды і дэмакратыч- 
ных каштоўнасцяў.  Галоўнае -- каб да 
людзей даходзіла самая рознастайная 
інфармацыя, на падставе якой яны бу-
дуць думаць  і дзейнічаць адпаведным 
чынам.   А  каб  так  было,  мы павінны 
прыкласці ўсе свае намаганні, бо веда- 
ем  --  нашага друкаванага слова вель- 
мі чакаюць.  Як чакаюць надыходу вяс-  
ны  пасля  бязлітасна - марозных  зіма- 
веяў.                           Мікола ЯЦКОЎ. 

   Дэмакратычныя сі- 
 лы Беларусі падалі 
 заяўку  ў  Мінгарвы- 
 канкам    на   правя- 
 дзенне  14  кастрыч- 

ніка 2007 года Еўрапейскага Марша “За Свабоду!” 
 Віктар ІВАШКЕВІЧ, старшыня арг- 
 камітэта Еўрапейскага Марша:   
 “Сваёй  маніфестацыяй  мы хочам  
 прадэманстраваць, што ў Белару- 
 сі шмат людзей,  якія  хочуць  нар- 
 мальных добрасуседскіх адносінаў  
 з Еўропай.  Мы спадзяемся перака- 
 канаць уладу,  ці хаця б падштурх-

нуць яе да разумення,  што супрацоўніцтва з Еў-
ропай  выгаднае  ўсяму  беларускаму  народу:  як 
простым людзям, так і тым, хто знаходзіцца ва 
ўладзе і хто ў апазіцыі да гэтай улады. Мы хаце-
лі  б,  каб у дачыненнях з Еўропай і ўлада,  і апазі-
цыя, і народ займалі аднолькавую пазіцыю”. 
   

     Аляксандр МІЛІНКЕВІЧ, лідэр руху   
 “За Свабоду”:      “Гэта  будзе  Марш  
 дзеля будучай свабоднай  і  еўрапей- 
 скай Беларусі.  Гэта  будзе пачатак  
 нашага шляху  ў  свабодную  і аб’яд- 
 наную Еўропу...  Звяртаюся да тых,  
 хто  падтрымлівае  цяперашні палі-  
 тычны і эканамічны курс:  прыйдзіце 

на галоўны праспект.  Мы адна нацыя. У нас роў- 
ныя правы  і  супольная будучыня.  Мы -- еўрапей-
цы!   Мы  --  гаспадары  дзяржавы,  мы  --  крыніца 
ўлады.  Не будзе багатай і шчаслівай тая краіна, 
дзе грамадзянаў трымаюць за рабсілу. Ад свабо-
ды  выйграюць  усе.  Нават  тыя, хто  яе баіцца. 
Вяртанне  ў  свабодную  і заможную Еўропу -- га-
рантыя захавання нашай незалежнасці  і культу-
ры, развіця эканомікі, росту дабрабыта.   Будзем 
разам  14  кастрычніка!   Разам -- да еўрапейскай 
будучыні Беларусі,  будучыні нашых дзяцей  і  ўну- 
каў!” 

             Музыкант легендарной группы  
 THE ROLLING STONES   Мик Джаггер  
 в  своём  видеообращении  к  белору- 
 сам  пожелал  успехов  в  делах,  при- 
 ближающих Беларусь к Свободе  и  к  
 Европе. 
      «Я  желаю  каждому  человеку  в  
 Беларуси  успехов  во  всех его де- 
 лах.  Надеюсь,  что свобода слова  
 и  свобода  собраний  станут нор- 
 мой в Беларуси.  Верю,  что  ваша  
 страна   станет   частью  единой  
 Европы.  Жыве Беларусь!» 
   Обращение  было сделано в Варша- 
 ве   во   время  специальной  встречи  
 Джаггера  с  актёрами и режиссёрами   
 белорусского «Свободного театра». 

     22 верасня 2007 г. у Магі- 
лёве    адбылася   прэзэнта-
цыя кнігі  Ўладзіміра Арлова 
“Імёны Свабоды”.   У  ёй  на-

друкаваны  кароткія  нарысы  пра  261 асобу -- лю-
дзей,  якія  назаўсёды ўвайшлі  ў беларускі нацыя-
нальны пантэон XVIII-XXI стагоддзяў.  
     Напрыканцы сустрэчы Ўладзімір Арлоў адказаў  
на пытанні прысутных. Вось што ён сказаў аб пра- 
блеме  ўжывання  беларускай  мовы:    “Калі я быў  
студэнтам у 70-я гады,  мы  пачалі  гаварыць па-
беларуску ў вузкім коле.  У тыя часы ў тралейбу-
се,  калі мы гаварылі па-беларуску,  гэта заўсёды 
выклікала агрэсію кагосьці  з  пасажыраў.   І  гэта 
былі беларусы, для каго гэта мова была родная.. 

Нядаўна, калі я ехаў з сябрам 
у  цягніку,  правадніца   выра-
шыла,   што   мы  філосафы. 
Калі  мы   запыталіся,   чаму  
яна так думае, яна адказала:  
бо  гаворыце  па-беларуску... 
Напачатку  1990-х,  калі  вы-
шэйшыя   дзяржаўныя  асобы 
гаварылі па-беларуску,  то  і 
чынавенства  рознага ўзроў-
ню, абласное і раённае, даво-
лі  паспяхова  загаварыла  на 
мове, у тым ліку публічна выступаючы.  А  цяпер 
наш міністр культуры не можа звязаць, альбо не 
хоча,  двух беларускіх слоў”.    

№ 37, 2007 г. 

еларускі тэлевізійны канал ОНТ добра ведае, калі ў народ- 
нага паэта Беларусі Ніла Гілевіча дзень нараджэння.  Зда-
ецца,  напярэдадні там доўга думалі  --  а  што б такога па-

дарыць шаноўнаму Нілу Сымонавічу?  І  ўрэшце  вырашылі па- 
казаць 30 верасня  канцэрт легендарнага італьянскага кампазі-
тара  і  спевака Тото Кутуньо, які адбыўся 22 верасня ў Віцебс- 
ку.  І некалькі дзён тэлевізія рабіла анонс, дзе ў выкананні сіва-
галовага  італьянца  амаль  без  акцэнту гучала бессмяротнае:  
“А я лягу-прылягу...”   Паколькі  словы  гэтай  песні напісаў Ніл   

 Гілевіч, то і атрымаў- 
 ся  прыемны падару- 
 нак  не  толькі  паэту,  але  і  ўсім  беларусам. 
     Раніцай 30 верасня  я  патэлефанаваў Нілу Сы- 
 монавічу  і  павіншаваў з днём нараджэння. Запы- 
 таўся: 
  -- Ніл Сымонавіч,  тут  ОНТ  Вам  падарунак  пад- 
 рыхтавала.  Ці ведаеце? 
  -- Ведаю,  мне  ўжо  патэлефанавалі.  Як быццам   
 спецыяльна да дня нараджэння! 
  -- А то ж !.. 
  -- Калі  гэта  спраўдзіцца,  і  такі  вядомы  чалавек   
 праспявае маю песню, то гэта будзе цудоўна!.. 
      Спраўдзілася:   напрыканцы    вельмі   добрага  
 канцэрта  маэстра Кутуньо абвесціў,  што ўсю ноч  
 рыхтаваў падарунак беларускім слухачам,  і зараз 

праспявае песню, якая яму вельмі падабаецца.  Паставіў перад сабой сшытак,  дзе вялікімі 
лацінскімі літарамі былі напісаны словы,  і пачаў:  “Вы шуміце, шуміце нада мною бярозы...”  
І  вялікая  зала  віцебскага канцэртнага амфітэатра,  і  ўся  Беларусь дружна кінуліся падпя- 

  ваць  сонечнаму італьянцу  --  бо няможна быць маўклі- 
  лівым,  калі гучаць  такія  словы... 
      А  потым я ўзяў з кніжнай паліцы гілевіцкую “Повязь”,   
  разгарнуў на 79-й старонцы  --  і  спеўна палілося: 
  Вы шуміце, шуміце нада мною бярозы, 
  Калышыце, люляйце свой напеў векавы. 
  А я лягу-прылягу край гасцінца старога 
  На духмяным пракосе недаспелай травы. 
            А я лягу-прылягу край гасцінца старога. 
            Галавой на пагорак, на высокі курган, 
            А стамлёныя рукі вольна ўшыркі раскіну, 
            А нагамі ў даліну -- хай накрые туман. 
                      Вы шуміце, шуміце нада мною, бярозы. 
                      Асыпайце, мілуйце ціхай ласкай зямлю. 
                      А я лягу-прылягу край гасцінца старога: 
                      Я здарожыўся трохі, я хвілінку пасплю. 
  А ўнізе дата  - “1963”.  Атрымліваецца, што ўжо 44 гады 
  гучаць гэтыя словы. І будуць гучаць -- покуль шумлівыя 
  бярозы  будуць люляць свае бясконцыя напевы ўздоўж 
  старых беларускіх гасцінцаў.  

Ніл Гілевіч 

Тото Кутуньо 


